
ности девушек-прыгунов в высоту, направленных на улучшение физической подготовленности спортсменок. 
SUMMARY. This article is obtained and analyzed the results of control tests of the physical fitness of female high jumpers, aimed at 

improving the physical fitness of athletes, were  

Jaslardıń intellektuallıq hám dóretiwshilik potencialın 

rawajlandırıw, intalı balalardı qollap-quwatlaw hám xo-
shametlew ushın zárúr shárt-shárayatlardı jaratıw, olardıń 
huqıqıy sana hám huqıqıy mádeniyatı dárejesin kóteriw 
xalıq tálimi tarawındaǵı mámleket siyasatınıń eń zárúrli 
baǵdarlarınan biri esaplanadı. 

Mámlekettiń keleshektegi jedel rawajlanıwı jas talant-
lardı anıqlaw, intalı balalardı tańlap alıw hám oqıtıw siste-
masın shólkemlestiriw, ósip kiyatırǵan áwladtıń intel-
lektuallıq múmkinshiliklerin júzege shıǵarıwǵa járdem 
beretuǵın kóp tarmaqlı tálim ortalıǵın jaratıw boyınsha 
jumıslar sapasın asırıw zárúrshiligin talap etpekte. 

Maqsetimiz «Millettiń xalıq aralıq olimpiyadalarda, 
tańlawlarda jeńimpaz bolatuǵın hám dúnyanıń eń jaqsı 
joqarı oqıw orınlarına kire alatuǵın keleshektegi 
jetekshilerin, oqıwshıların tayarlaw. Biz jáhán maydanında 
básekige shıdamlı bola alatuǵın jetekshilerdi 
tárbiyalaymiz» deydi Prezidentimiz Sh.M.Mirziyoyev [1.1] 

Intalı balalardı anıqlaw, tálim processinde aldıńǵı 
texnologiyalardı qollaǵan halda olardı oqıtıw hám 
tárbiyalaw boyınsha pútin sistema jaratıw, uqıplı jaslardı 
jáne de qollap-quwatlaw hám xoshametlew, mánáwiy jetik 
hám intellektuallıq tárepten bárkámal áwladtı qáliplestiriw, 
sonıń menen birge, 2017-2021-jıllarda Ózbekstan 
Respublikasın rawajlandırıwdıń bes ústin turatuǵın baǵdarı 
boyınsha Háreketler strategiyasın ―Jedel investiciyalar hám 
social rawajlanıw jılı‖nda ámelge asırıwǵa tiyisli Mámleket 
dástúrine muwapıq tómendegiler Prezident mektepleriniń 
tiykarǵı wazıypaları etip belgilengen edi: 

- qábiletli balalardı anıqlaw, tańlaw hám oqıtıw, olardıń 
hár tárepleme rawajlanıwı ushın shárt-shárayatlar jaratıw, 
sonıń menen birge, oqıwshılardıń intellektuallıq, ilimiy 
hám dóretiwshilik potencialın ashıp beriw; 

-tábiyiy hám anıq pánlerdi tereń úyreniw, shet tiller, 
injenerlik hám informaciya texnologiyaların ózlestiriwdi 
shólkemlestiriw, oqıwshılardıń innovaciyalıq ideyaları hám 
islenbelerin rawajlandırıw ushın zárúr shárt-shárayatlar 
jaratıw; 

- oqıwshılardı oqıtıw hám olardıń bilimin bahalawdıń 
zamanagóy usılların, sonıń menen birge, tálim dástúrleriniń 

integraciyalasıwına tiykarlanǵan oqıtıwdıń pánler aralıq 
jantasıwın engiziw hám keyinirek unamlı tájiriybeni 
respublika xalıq tálimi sistemasına qollanıw; 

- oqıwshılardı kásip-ónerge baǵdarlaw, olarda 
jetekshilik kónlikpeleri hám oratorlıq ónerin rawajlandırıw, 
sın pikirlew, informaciyanı izlew, analiz qılıw hám qayta 
islew, alınǵan bilimlerdi ámeliyatta qollaw mamanlıǵın 
asırıw; 

- oqıwshılarda patriotlıq hám watanǵa muhabbat 
sezimin, tolerantlıq, nızamlar, milliy hám ulıwma 
insanıylıq qádiriyatlarǵa húrmet penen múnásibetti, 
turmısqa qatań isenim hám qaraslardı qáliplestiriw bolıp 
esaplanadı [1.2]. 

Álbette, zamanagóy mektep – bul sońǵı jıllarda 
elimizde tálim sistemasında bolıp ótken kólemli 
ózgerislerdiń nátiyjesi. Usı maǵanada tálim tek sociallıq 
turmıstıń bir bólegi ǵana bolıp qalmastan, al onıń 
avangardı: onıń qaysı bir kishi sisteması tap usınday 
dárejede jańalıqlar hám eksperimentlerdiń sonday bir mol 
bolıwında ilgeri rawajlanıw faktin tastıyıqlay almasa kerek. 
Jámiyettegi bilimlendiriwdiń roliniń ózgeriwin 
inovaciyalıq proceslerdiń úlken bólimi támiyinledi. 

STEAM tálim texnologiyası mektep oqıwshıların 
jańasha oqıtıw metodikası bolıp, dástúriy oqıtıw 
metodikasınan ayrıqsha metodika esaplanadı. Ol 
oqıwshılardı bir waqttıń ózinde tórt - pán (Science), 
texnologiya (Technology), injenerlik, (Engineering), 
súwretlew óneri (Art), matematika (Math) boyınsha 
oqıtıwǵa mólsherlengen. STEAM pán boyınsha emes, 
bálkim temalar boyınsha integraciyalasqan oqıtıw sisteması 
bolıp tabıladı. Eger usı qısqartılǵan sózdi tarqatqanda, 
tómendegishe beriledi:  STEAM  – bul  S - science, T - 
technology, E-engineering, A- art hám M -math.  Ingliz 
tilinde bul usılay túsindiriledi: tabiyiy pánler, texnologiya, 
injenerlik, kórkem-óner hám matematika. Usı baǵdarlar 
zamonagóy dúnyada eń joqarı dárejede eken. Sonıń ushın 
búgingi kúnde STEAM sisteması tiykarǵı tendenciyalardan 
biri sıpatında rawajlanbaqta. STEAM talimi baǵdarları hám 
ámeliy qatnasta qollanıw, sonday–aq,barlıq bes tarawdı 
bilimlendiriw sistemasına integratsiyalawǵa tiykarlanǵan. 

STEAM tálimi ámeliy shınıǵıwlar járdeminde ilimiy-
texnikalıq bilimlerdi real turmısda qollaw túsiniledi. 

Prezident mekteplerinde ―STEAM‖ tálim dástúri 
tiykarında oqıw shólkemlestiriliwi, 9-11-klaslarda 
oqıwshılar ózleriniń qızıǵıwshılıǵına qaray ayırım pánlerdi 
tańlaw arqalı individual bilim alıw múmkinshiliginde iye-
lewi menen ulıwma bilim beriw mekteplerinen túpten parıq 
qıladı. Sebebi Prezident mektepleriniń tiykarǵı 
wazıypalarınan biri - tábiyiy hám anıq pánlerdi tereń 
oqıtıw, oqıwshılardıń innovaciyalıq bilimlerdi ózlestiriwi, 
olardıń intellektuallıq, ilimiy-dóretiwshilik potencialların 
ashıp beriw hám rawajlandırıwdan ibarat. 

STEAM dástúri jantasıwına tiyisli sabaqlıq hám oqıw 
qollanbaları Cambridge University  Press, sonday-aq Ox-
ford University  Press hám Collins sıyaqlı abıroylı baspalar 
tárepinen baspadan shıǵarılǵan. Cambridge usınıs qılıp 
atırǵan oqıw dástúriniń tiykarǵı abzallıǵı jáhán miynet ba-
zarındaǵı principlerden kelip shıǵıp, oqıwshılarda tiyisli 
zamanagóy bilim hám kónlikpelerdi qáliplestiriw bolıp 
tabıladı. 

Oqıwshılarǵa usı pánlerdi oqıtıwda maman jergilikli 
oqıtıwshılar menen bir qatarda, shet ellik oqıtıwshılar da 
sheriklikte sabaq beredi. Joqarı maman shet el qánigelerdi 
jumısqa shaqırıwda usı jóneliste kóp jıllıq tájiriybege iye 
―Teachaway‖ (Kanada ) hám ―TIC Recruitment‖ (Ullı 
Britaniya ) rekruting kompaniyaları menen sheriklikte 
jumıslar ámelge asırılıp atır. 

9-11-klass oqıwshılarınıń qızıǵıwshılıqları hám 
qásiyetlerine qaray, Prezident mektebinde tálim oqıw pro-
cesin individualizaciya etilgen halda alıp barıladı. 

Prezident mektepleri pitkeriwshileri belgilengen tártipte 
mámleket tárepinen tastıyıqlanǵan gúwalıq, attestat menen 
bir qatarda, xalıq aralıq abıraylı joqarı oqıw orınlarına 
kiriw ushın tayarlanadı. 

Bunday sistema balalarǵa jaratılǵan rawajlanıw 
ortalıǵında turaqlı túrde bolıw imkaniyatın bergeni sebepli, 
tálimniń eń nátiyjeli formalarınan biri esaplanadı. Bunday 
sharayatta balalar óz uqıpları hám qábiletlerin maksimal 
dárejede asırıw múmkinshiligine iye boladı. 

Prezident mektebı qánigelestirilgen mámleketlik  ulıw-
ma bilim beriw shólkemi esaplanıp, onıń háreketi joqarı 
maman qánigelerdi tayarlaw ushın qábiletli balalardı 
anıqlaw hám oqıtıwdı támiyinlewge qaratılǵan. Sonlıqtan 
da, Prezident mektebi Ózbekstan Respublikası Prezidentin-
iń 2019-jıl 20fevraldaǵı «Prezident mekteplerin shólkem-
lestiriw ilajları haqqında»ǵı PQ-4199-qararı tiykarında 
Qaraqalpaqstan Respublikası, wálayatlar hám Tashkent 
qalasında shólkemlestirildi, 2019-jılda Prezident mektep-
internatları Tashkent, Xiywa, Nókis hám Namanganda 
ashıldı. Prezident mektepleriniń dáslep sheklengen 
muǵdarda dúziliwi bul mekemelerdi basqarıw ushın ulıw-

ma jańa modeldi sınap kóriw zárúrligi menen baylanıslı. 
Prezident mekteplerinde biypul ulıwma orta bilim beriledi 
[1.2]. 

Prezident mekteplerin shólkemlestiriwdegi tiykarǵı 
maqset tálim processinde jedel texnologiyalardı qollaw 
arqalı qábiletli balalardı anıqlaw hám oqıtıw sistemasın 
qáliplestiriw, sonıń menen birge, qábiletli jaslardı qollap-
quwatlaw hám xoshametlew, ruwxıy bay hám intel-
lektuallıq rawajlanǵan áwladtı tárbiyalaw kepilliklerin 
támiyinlewden ibarat boldı. 

Prezident mektebi háreketiniń tiykarǵı wazıypaları hám 
ústin turatuǵın baǵdarları: 

- qábiletli balalardı anıqlaw, tańlaw hám oqıtıw, olardıń 
hár tárepleme rawajlanıwı ushın shárt-shárayatlar jaratıw, 
sonıń menen birge oqıwshılardıń intellektuallıq, ilimiy hám 
dóretiwshilik potencialın ashıp beriw; 

- tábiyiy hám anıq pánlerdi tereń úyreniw, shet tiller, in-
jenerlik hám informaciya texnologiyaların ózlestiriwdi 
shólkemlestiriw, oqıwshılardıń innovaciyalıq ideyaları hám 
islenbelerin rawajlandırıw ushın zárúr shárt-shárayatlar 
jaratıw; 

- oqıwshılardı oqıtıw hám olardıń bilimin bahalawdıń 
zamanagóy usılların, sonıń menen birge tálim dástúrleriniń 
integraciyalasıwına tiykarlanǵan oqıtıwdıń pánler aralıq 
jantasıwın engiziw hám keyinirek unamlı tájiriybeni respu-
blika xalıq tálimi sistemasına qollanıw; 

- oqıwshılardı kásip-ónerge baǵdarlaw, olarda jetek-
shilik kónlikpeleri hám oratorlıq ónerin rawajlandırıw, sın 
pikirlew, informaciyanı izlew, analiz qılıw hám qayta 
islew, alınǵan bilimlerdi ámeliyatta qollaw boyınsha 
mamanlıǵın asırıw ; 

- oqıwshılardıń ulıwma bilim beriw pánleri boyınsha 
xalıq aralıq olimpiadalar, tańlawlar hám jarıslarda múnásip 
qatnasıwın támiyinlew; 

- oqıwshılarda patriotlıq hám watanǵa muhabbat sezi-
min, tolerantlıq, nızamlar, milliy hám ulıwma insanıylıq 
qádiriyatlarǵa húrmet sezimin, turmısqa qatań isenim hám 
qaraslardı qáliplestiriw; 

- oqıw dástúrleriniń úzliksizligin támiyinlew másele-
lerinde usı baǵdardaǵı milliy hám shet el ulıwma orta hám 
joqarı bilimlendiriw mekemeleri menen sheriklikti jolǵa 
qoyıw, pitkeriwshilerdiń aldıńǵı shet el joqarı oqıw orın-
larında hám olardıń respublikamızdaǵı filiallarında oqıwın 
dawam ettiriw bolıp esaplanadı [1.3]. 

Solay eken, házirgi dáwir talabı bilmlendiriw pro-
cessinde jedel texnologiyalardı qollaw arqalı qábiletli bala-
lardı anıqlaw hám oqıtıw sistemasın qáliplestiriw, sonıń 
menen birge, qábiletli jaslardı qollap-quwatlaw hám xo-
shametlew, ruwxıy bay hám intellektuallıq rawajlanǵan 
áwladtı tárbiyalaw kepilliklerin támiyinlewden ibarat bolıp 
esaplanadı. 

